
Тақризи роҳбари илмй, 
доктори илми филология Сироҷиддини Эмомалӣ ба диссертатсияи 

Саъдуллоева Муродгул Файзибековна дар мавзуи «Хусусиятҳои ғоявӣ, 

жанрӣ ва сабкии ашъори бачагонаи Латофат Кенҷаева», ки барои дарёфти 

дараҷаи илмии номзади илми филология аз рӯйи ихтисоси 10.01.01 - 

Адабиёти тоҷик; равобити адабӣ пешниҳод шудааст.

Дар таърихи адабиёти давраи нави тоҷик чеҳраҳои адабӣ ва 

фарҳангиеро метавон ном бурд, ки тавассути хидматгузорӣ ва маҳсули 

эҷодашон ба ташаккулу таҳаввули забону адабиёт ва таъриху фарҳанги 

миллӣ мусоидат намудаанд. Илова бар ин, онҳо бо хизматҳои шоиста дар ин 

ва ё он соҳа рисолати кори эҷодиро ба таври зарурӣ дарк карда, адабу 

фарҳанги миллати хешро ғановати бештаре бахшидаанд. Воқеан, таҳқиқи 

рӯзгору осори чунин чеҳраҳои илмию адабӣ арзиши махсуси илмӣ дорад.

Мусаллам аст, ки эҷодиёти адибони тоҷик вижагиҳои мавзуӣ, ғоявӣ, 

ва жанрию сабкии худро дошта, дар ин росто осори бачагона як раванди 

ҷолиби диққат ва самти назарраси эҷоди бадеист. Маҳз барои ҳамин 

мубрамият ва муҳиммияти кори илмии Саъдуллоева Муродгул Файзибековна 

дар мавзуи «Хусусиятҳои ғоявӣ, жанрӣ ва сабкии ашъори бачагонаи Латофат 

Кенҷаева» дар нудрати таҳқиқи масъалаи адабиёти бачагона дида мешавад ва 

бо ҳамин васила паҳлуҳои дигари эҷодиёти Латофат Кенҷаева дар адабиёти 

муосир муайян карда мешавад. Аз ин ҷиҳат, кори таҳқиқии мавриди назар 

дар баробари таълифоти як силсила мақолаву рисолаҳои муҳаққиқиони соҳа 

дар таҳқиқи адабиёти бачагонаи тоҷик ва эҷодиёти Латофат Кенҷаева 

аҳаммияти махсуси илмӣ дошта, ҳусни таваҷҷуҳ ва ҳунари шоирии адибро 

собит менамояд.

Аз таҳлил ва таҳқиқи адабиёти мутолиагардида ва таҳқиқоти 

анҷомгирифта метавон ба чунин натиҷа расид, доир ба рӯзгору осор, 

фаъолияти эҷодӣ ва масъалаҳои алоқаманд ба ашъори бачагонаи Латофат 

Кенҷаева, бавижа, хусусиятҳои ғоявӣ, жанрӣ ва сабкии ашъори бачагонаи ӯ 

пажуҳиши комил ва қобили таваҷҷуҳ анҷом наёфтааст. Маҳз барои ҳамин 

Муродгул Саъдуллоева омӯзиши ашъори бачагонаи Латофат Кенҷаеваро бо 

таҳқиқи фарогиру амиқи монографӣ ҳадафи асосии таҳқиқ қарор дода, нақши 

Латофат Кенҷаеваро дар рушду такомули насру назми бачагонаи тоҷик 

муайян намуда, ҳамзамон, хусусиятҳои асосии ашъори бачагонаи ӯро ба 

қадри имкон муайян месозад.

Унвонҷӯй Саъдуллоева М.Ф. дар раванди пажуҳиш ва хоссатан, дар 

ин кори таҳқиқӣ навгониҳои мушаххасро пайгирӣ намуда, нахустин 

маротиба зиндагинома, фаъолияти эҷодӣ ва осори бачагонаи Латофат 

Кенҷаеваро аз чанд ҷиҳат ба таҳқиқ фаро гирифтааст. Дар ҷараёни омӯзиш ва 

таҳлилу таҳқиқи эҷодиёти Латофат Кенҷаева муайян карда шудааст, ки 

Латофат Кенҷаева дар тасвири образҳо ва баёни воқеияти зиндагӣ сабки 

фардӣ ва роҳи муайяни эҷодӣ дошта, аз анъанаҳои адибони давраҳои қаблӣ, 

адабиёти хаттӣ ва шифоҳӣ таъсир пазируфтаю таҷрибаи эҷодии онҳоро 

омӯхтааст.

Аҳаммият ва арзиши илмию назарии диссертатсияи Саъдуллоева 

М.Ф., пеш аз ҳама, дар он зоҳир меёбад, ки натиҷаҳои илмии он дар таҳқиқи 

адабиёти муосир ба таври густурда қобили истифода аст. Ҳамзамон, 

хулосаҳои бадастомада ва натиҷаҳои таҳқиқ ба сифати маводи илмӣ ва 

заминаҳои назариву методологӣ дар таҳқиқи адабиёти бачагонаи тоҷик ва 

коргоҳи эҷодии адибон ба унвонҷӯёну магситрантон, докторантони фалсафа 

(РЫЭ) ва муҳаққиқони минбаъда ёрӣ расонида метавонад.

Нукоту масъалаҳо ва конскепсияҳои илмии дар диссертатсия барои 

ҳимоя пешниҳодшаванда аз нигоҳи илмӣ муҳим ва арзишманд мебошанд.

Довталаби дараҷаи илмӣ доир ба мавзуи диссертатсия 7 мақолаи илмӣ 

ба нашр расонидааст, ки аз ин номгӯй 5 мақола дар маҷаллаҳои 

тақризшавандаи Комиссияи олии аттестатсионии назди Президенти 

Ҷумҳурии Тоҷикистон ба чоп расидаанд. Маводи интишоргардида нуктаҳои 

асосӣ, натиҷаҳо ва мазмуни диссертатсияро инъикос намуда, саҳми шахсии 

муаллифро собит менамоянд.

Диссертатсияи номзадии мавриди назар аз муқаддима, се боб ва 

фаслҳои мантиқан мураттаб, хулоса, тавсияҳо ва рӯйхати сарчашмаву 

адабиёти истифодашуда иборат аст ва ҳаҷму мундариҷаю муҳтавои он ба 

талаботи корҳои илмӣ ҷавобгӯй аст.

Хулоса, диссертатсияи Саъдуллоева Муродгул Файзибековна дар 

мавзуи «Хусусиятҳои ғоявӣ, жанрӣ ва сабкии ашъори бачагонаи Латофат 

Кенҷаева», ки барои дарои дарёфти дараҷаи илмии номзади илми филология 

аз рӯйи ихтисоси 10.01.01 - Адабиёти тоҷик; равобити адабӣ пешниҳод 

шудааст, ба талаботи Комиссияи олии аттестатсионии назди Президенти 

Ҷумҳурии Тоҷикистон ҷавобгӯй буда, ҳамчун роҳбари илмӣ онро барои 

баррасӣ дар зинаҳои баъдӣ ва ба ҳимоя тавсия менамоям.

Роҳбари илмӣ, доктори илми
филология, декани факултети_______
филологияи Донишгоҳ^.
миллии Тоҷикистон/^^612^0-—-> Сирочиддини Эмомалӣ

17-уми июни соли 2022.

Имзои Сироҷиддини Эмомалиро
тасдиқ мекунам:
сардори раёсати кадрҳо ва ко 
Донишгоҳи миллии Тоҷикисз Тавқиев Э.Ш.

шаҳри Душанбе, хиёбони Рудаки, 17. "
Телефон: (+992-37) 221-62-25; факс: 227-15-10.
Е-шаП: 1пГо@1пи.1)

